Հավելված N 4
Կառավարության 2025 թվականի
«____________»-ի «______»-ի  N _____ Ն որոշման

Գիտական նպատակով մշտադիտարկման կազմակերպումն ու դրա մեթոդաբանությունը

Բուսական  բազմազանության և անտառային էկոհամակարգերի մշտադիտարկումն  իր մեջ պետք է ներառի հետևյալ բաղադրիչները.
1) Հիմնական բնական արժեքներ հանդիսացող էկոհամակարգերի և առանձին տեսակների վիճակի մշտադիտարկում,
2) ՀՀ բույսերի Կարմիր գրքում գրանցված և որպես ցուցիչ տեսակներ առանձնացված հազվագյուտ բուսատեսակների պոպուլյացիաների վիճակի մշտադիտարկում,
3) Որպես ցուցիչ տեսակներ (էկոհամակարգերի խախտված լինելու ցուցիչներ) առանձնացված ինվազիվ և էքսպանսիվ բուսատեսակների տարածման մշտադիտարկում,
4) Մարգագետնային և մարգագետնատափաստանային համակեցություններում արածեցման ազդեցության մշտադիտարկում։

Հիմնական բնական արժեքներ հանդիսացող էկոհամակարգերի և առանձին տեսակների վիճակի մշտադիտարկումը հնարավորություն է տալիս կատարելու տվյալ ՊՏ-ում պահպանության արդյունավետության գնահատում:
Հազվագյուտ և անհետացման եզրին գտնվող տեսակները, խոցելի լինելով շրջակա միջավայրի փոփոխություններին, հանդիսանում են լավ ցուցիչներ էկոհամակարգերի վիճակի գնահատման համար և կարող են ցույց տալ ինչպես դրական, այնպես էլ բացասական փոփոխությունները, մասնավորապես՝ դրանք կարող են օգտագործվել կլիմայի փոփոխության ազդեցության գնահատման համար։
Ինվազիվ և էքսպանսիվ բուսատեսակների դեպքում պոպուլյացիաների ընդլայնումը վկայելու է էկոհամակարգերի խախտման և տեսակային հարստության նվազման մասին։ 
Մարգագետնային և մարգագետնատափաստանային համակեցություններում արածեցման ազդեցության մշտադիտարկումը հնարավորություն կստեղծի ուսումնասիրելով էկոհամակարգերում տեսակային կազմի և բուսական ծածկույթի փոփոխությունները՝ որոշել և պահպանել արոտավայրերի օպտիմալ ծանրաբեռնվածությունը։
Մշտադիտարկումը  սկսվում է մշտական փորձահրապարակների տեղադրումից և տեղադրված փորձահրապարակների համար պատրաստվում է մանրակրկիտ երկրաբուսաբանական նկարագիր։ Մշտադիտարկումը պետք է իրականացնել յուրաքանչյուր տարի նույն ժամանակահատվածում, առաջին տարում հիմնված նույն փորձահրապարակներում։
Առանձնացված բուսատեսակների փոփոխության գնահատումն իրականացվելու է փորձահրապարակների համապատասխան ենթամիավորներում՝ դրանց  քանակական հաշվարկի հիման վրա։ 
Հիմնական էկոհամակարգերի փոփոխության գնահատման համար կատարվելու է փորձահրապարակների համապատասխան ենթամիավորներում տեսակային հարստության հաշվարկ։
Հազվագյուտ և անհետացող բուսատեսակների ուսումնասիրության համար տեղադրվում են 3 х 3 մ չափի փորձահրապարակներ։
Այս տեսակների քանակական հաշվարկները կատարվում են 1x1 մ չափերի А1, С1, А3 և С3 քառակուսիներում, իսկ կենտրոնական В2 քառակուսիում կատարվում է տեսակային հարստության հաշվարկ։  


Գծապատկեր 1.
 3х3 մ չափերի փորձահրապարակի տեսքը և
 բաշխվածությունը՝ ըստ ենթամիավորների

	
	A (1մ)
	B (1 մ)
	C (1 մ)

	
1 (1 մ)

	
	
	

	
2 (1 մ)

	
	
	

	  
   3 (1 մ)

	
	
	



Ինվազիվ և էքսպանսիվ բուսատեսակների համար տեղադրվում են 10 х 1 մ չափերի  տրանսեկտների տեսքով։

Գծապատկեր 2.
 10х1 մ չափերի տրանսեկտ փորձահրապարակի
 տեսքը և բաշխվածությունը ենթամիավորների

	1
	2
	3
	4
	5
	6
	7
	8
	9
	10

	
	
	
	
	
	
	
	
	
	



Քանի որ տրանսեկտը տեղադրվում է ինվազիվ և էքսպանսիվ բուսատեսակների ուսումնասիրության համար, ապա պարտադիր է ընտրել այնպիսի տրանսեկտ, որի 1x1 մ չափերի 1-ից 4 քառակուսիներում առկա լինեն ինվազիվ և էքսպանսիվ բուսատեսակները, իսկ 1x1 մ չափերի մյուս քառակուսիներում բացակայեն։ Այսինքն, տրանսեկտը պետք է ընդգրկի ինվազիվ և էքսպանսիվ բուսատեսակների պոպուլյացիաների եզրային հատվածը, ինչը թույլ կտա հետևել ինվազիվ և էքսպանսիվ բուսատեսակների տարածման ինտենսիվությանը հաջորդ տարիներին 5–10 քառակուսիներում։ Այս տեսակների հաշվարկը կատարվելու է միայն 1 և 4 քառակուսիներում։ Տեսակային հարստությունը հաշվարկվում է  1x1 մ չափերի 2, 5, 9 քառակուսիներում։ 
Հիմնական էկոհամակարգերի ուսումնասիրության համար ընտրված տարածքներում տեղադրվում են պատահականության սկզբունքով  ընտրված և 1x1 մ չափերի փորձահրապարակներ, որտեղ գնահատվում է միայն տեսակային հարստությունը։ Յուրաքանչյուր էկոհամակարգի համար անհրաժեշտ է տեղադրել 2-4 մշտական փորձահրապարակ՝ կախված էկոհամակարգի տարածվածությունից մշտադիտարկման օբյեկտում։  
«Շիկահող» պետական արգելոցի, «Խուստուփ» և «Սոսու պուրակ» պետական արգելավայրերի անտառային էկոհամակարգերում մշտադիտարկումն իրականացվելու է գծապատկեր 6-ում բերված տրանսեկտներով։ Այս տրանսեկտների 1, 3, 5, 7 և 9 1x1 մ-անոց քառակուսիներում հաշվարկվելու է ծառաբույսերի առանձին տեսակների կենսունակ վերաճը։   
Անտառային էկոհամակարգերի վիճակի ուսումնասիրության նպատակով իրականացվում է բնական վերարտադրության քանակական և որակական հատկանիշների ուսումնասիրություն փորձահրապարակների վրա: Բնական վերարտադրության գնահատականը կատարվում է համաձայն սանդղակի և բաժանվում է լավ, բավարար, վատ և բացակայում է մասերի: Մատղաշի հաշվարկը սաղարթի տակ իրականացվում է աչքաչափական եղանակով կամ փորձահրապարակների տեղադրման միջոցով: 
[bookmark: _Hlk153283080]Անտառապահերի շրջայցերի միջոցով /նախապես մշակված երթուղիների հիման վրա/ տեղեկատվություն պիտի հավաքագրվի հիվանդությունների ու վնասատուների օջախների վերաբերյալ։  Պետք է իրականացվի վնասատուների և հիվանդությունների տեսակների որոշում, նրանց դասակարգում, լաբորատոր ուսումնասիրությունների իրականացում, վարակված տարածքների քարտեզագրում, արդյունավետության գնահատում, տարածման կանխատեսում, պայքարի արդյունավետ միջոցառումների մշակում:
Մարգագետնային և մարգագետնատափաստանային գոտու էկոհամակարգերում արածեցման ազդեցության գնահատման համար ընտրվում են մշտապես որպես արոտավայրեր օգտագործվող տարածքները՝ պարտադիր հաշվի առնելով խոշոր եղջերավոր, մանր եղջերավոր անասունների կամ խառն արոտավայր է և թե ինչ տեսակի արոտավայր է (համակարգված, չհամակարգված և այլն)։ Այս էկոհամակարգերում բուսական կազմի և բուսական ծածկույթի փոփոխությունների մշտադիտարկման համար տեղադրվում են միմյանցից 10 մ հեռավորությամբ 2 3 х 3 մ չափերի փորձահրապարակներ (Գծապատկեր 7)։ Դրանցից մեկը ցանկապատվում է, իսկ մյուսը ֆիքսվում է, բայց մնում է բաց։ Հաշվարկները իրականացվում են 2 փորձահրապարակների  А1, А3, С1, С3 քառակուսիներում, որտեղ կատարվում է տեսակային կազմի քանակական հաշվարկ, բուսական ծածկույթի հաշվարկ, ինչպես նաև արածեցման համար ոչ պիտանի բուսատեսակների (փշեր, թունավոր բույսեր, ծառաբույսեր և այլն) քանակական հաշվարկ։ 

Գծապատկեր 3. 
Արածեցման ազդեցության գնահատման համար
 տեղադրվող փորձահրապարակների սխեման

		
	A (1մ)
	B 
(1մ)
	C 
(1մ)

	
1 (1մ)

	
	
	

	
2 (1մ)

	
	
	

	  
   3 (1մ)

	
	
	



	



10 մ
		
	A (1մ)
	B 
(1մ)
	C 
(1մ)

	
1 (1մ)

	
	
	

	
2 (1մ)

	
	
	

	  
   3 (1մ)

	
	
	




	Չցանկապատված
Փորձահրապարակ
	
	ցանկապատված
փորձահրապարակ



Քանի որ մշտադիտարկման բոլոր տարբերակների համար էլ տվյալների հավաքագրումը պետք է իրականացվի ամեն տարի նույն ժամանակահատվածում և նույն փորձահրապարակներում, դրանց տեղադրման ժամանակ պետք է պարտադիր գրանցել կոորդինատները, ֆիքսել հատուկ միջոցներով, ինչպիսին են օրինակ՝ հողի մեջ խրված մետաղական ձողերը, որոնց վրա պետք է ամրացված լինեն վառ պիտակներ։ Այս տարբերակի անհնարինության դեպքում անհրաժեշտ է ուղենիշ հանդիսացող օբյեկտի (մեծ քար, առանձին ծառ և այլն) վրա ներկով նշում անել՝ հետագա տարիներներին փորձահրապարակները հեշտ և արագ գտնելու նպատակով։ Սա հատկապես կարևոր է հիմնական էկոհամակարգերի ուսումնասիրության համար տեղադրված փոքր՝ 1x1 մ չափերի փորձահրապարակների համար։ Դաշտային բոլոր ուսումնասիրությունները տեսա և լուսանկարահանվում են, հնարավորության դեպքում նաև օգտագործելով կվադրոկոպերներ։
Դաշտային ուսումնասիրությունների տվյալները հավաքագրվում են նախապես մշակված ու հաստատված թղթային կամ էլեկտրոնային ձևանմուշներով, որոնց մուտքագրումը և վերլուծությունը պետք է իրականացնել ամեն տարի անմիջապես դաշտային ուսումնասիրություններից հետո: 
Ստացված տվյալների հիման վրա ստեղծվելու է էլեկտրոնային տվյալների բազա, որը հետագայում ենթարկվելու է վիճակագրական վերլուծության և կարող է օգտագործվել տարբեր նպատակներով։ 
Էկոհամակարգերի և տեսակների տարածվածության վերաբերյալ տվյալները թվայնացվելու են և պատրաստվելու են դրանց տարածվածության քարտեզներ։ Նշված մշտադիտարկումը պետք է իրականացվի բուսաբանների կողմից ՊՏ-ների աշխատակիցների ներգրավմամբ։ Դիտարկումները պետք է իրականացնել բոլոր ՊՏ-ներում, սակայն դիտարկումների համար հստակ վայրերը պետք է առանձնացվեն մասնագետների կողմից առաջին այցերի ժամանակ։
[bookmark: _Toc171370656]
Կենդանական բազմազանության և ջրային էկոհամակարգերի մշտադիտարկումը 
 
Այն իր մեջ պետք է ներառի հետևյալ բաղադրիչները.
1. Ձկների մշտադիտարկում,
2. Թռչունների մշտադիտարկում,
3. Կաթնասունների մշտադիտարկում,
4. Միջատների մշտադիտարկում։

[bookmark: _Toc171370657]Ձկների և դրանց հիմնական կենսամիջավայրերի մշտադիտարկում

Նախատեսվում է կազմակերպել կարմրախայտի (Salmo trutta fario) և Սևանի կողակի (Capoeta sevangi) մշտադիտարկում.
Ելնելով բնապահպանական հիմնախնդիրներից միայն որակական և քանակական դիտարկումները բավարար են՝ առանց կենսաբանական ցուցանիշների վերլուծության:
Կարմրախայտի (Salmo trutta fario) համար մշտադիտարկումը պետք է կազմակերպվի բացի Սև լիճ արգելավայրից մնացած բոլոր ՊՏ-ների գետերում և դրանց վտակներում։
Սևանի կողակի (Capoeta sevangi) համար մշտադիտարկումը պետք է կազմակերպվի  «Զանգեզուր» արգելավայրի գետերում և դրանց վտակներում՝  նախապես փորձելով հայտնաբերել դրանց պոպուլյացիաները, որոնք ներկայումս նշված ՊՏ-ներում հանդիպում են հազվագյուտ։
Դիտարկումները կարող են իրականացվել ձկների որսի միջոցով՝ ձկնորսացանցի՝ ուռկանի կիրառմամբ: Դիտարկումներից հետո ձկները նորից բաց են թողնվելու գետեր:
[bookmark: _Hlk146981871]Նշված մշտադիտարկումը պետք է իրականացվի ձկնաբանների կողմից՝ ՊՏ-ների աշխատակիցների ներգրավմամբ։ Կարմրախայտի դիտարկումները պետք է իրականացնել բոլոր ՊՏ-ներում, սակայն դիտարկումների համար առավել մեծ գիտական հետաքրքրություն են ներկայացնում Ողջի գետի վերին հոսանքը, Գեղի գետի վտակները՝ Կահուրդ, Արամազդ, Գայլաձոր գետերի վերին հոսանքները, Շիկշկերտ, Ծավ, Մթնաձոր և Շիկահող գետերը։ Մշտադիտարկման հստակ վայրերը և հաճախականությունը (ցանկալի է սեզոնային) պետք է որոշվեն մասնագետների կողմից առաջին այցերի ժամանակ։ 
Որպես ձկնային պոպուլյացիաներին բնորոշ կենսամիջավայր, կդիտարկվի նաև ջրի ֆիզիկաքիմիական որակը։ Ձկների հիմնական կենսամիջավայրերի մշտադիտարկումը պետք է իրականացվի ջրի որակի մասնագետների կողմից  ՊՏ-ների աշխատակիցների ներգրավմամբ: Դիտարկումների համար անհրաժեշտ ֆիզիկաքիմիական ցուցանիշների ցանկը, ինչպես նաև նմուշառումների և դաշտային չափումների ժամանակացույցը (ցանկալի է սեզոնային) պետք է որոշվեն մասնագետների կողմից առաջին այցերի ժամանակ։

Թռչունների մշտադիտարկում

Մշտադիտարկման պլանը բխում է «Զանգեզուր» կենսոլորտային  համալիր» ՊՈԱԿ-ի և նրա կառուցվածքային ստորաբաժանումների հիմնական կանոնադրական նպատակներից, որոնք իրենց հերթին բնապահպանական արժեքների ածանցյալներն են: Հետևաբար, մշտադիտարկումը պետք է ուղղված լինի թռչնաշխարհի և նրանց ապրելավայրերի պահպանությանը և կայուն կառավարման արդյունավետությանը հետևելուն: 
Գիտական ​​մշտադիտարկման շրջանակում մշտադիտարկման օբյեկտ են հանդիսանում առանձին էկոհամակարգերի (որոնց ընտրությունը կարող է բխել կամ բնապահպանական նպատակներից, կամ դրանց օգտագործման եղանակներից) բոլոր թռչնատեսակները, քանի որ նման մշտադիտարկումից հնարավոր է հաշվարկել բազմազանության ինդեքսները, որոնք ցույց են տալիս կենսամիջավայրերի վիճակը, ինչպես նաև առանձին տեսակների պահպանության կարգավիճակը:

Գծապատկեր 4.
 Թռչունների մշտադիտարկման ընդհանուր սխեմա

Թռչունների մեջ կան երկու կատեգորիաների տեսակներ. նրանք, որոնք պետք է վերահսկվեն, քանի որ դրանք առանձնացված բնական արժեքներ են, և նրանք, որոնք ցուցիչ են էկոհամակարգիբնապահպանական արժեքի, վիճակի:
Տվյալների հավաքագրման մեթոդները
Գոյություն ունի երկու հիմնական մոտեցում. մեկը հաշվում է անհատների բացարձակ թիվը, իսկ մյուսը հաշվում է հարաբերական խտությունը տարածքի մեկ միավորի համար:
Թիրախային ՊՏ-ներում թռչունների մշտադիտարկման համար երկու մոտեցումներն էլ կիրառելի են: 
Անհատների բացարձակ թիվը կիրառելի է Կովկասյան մայրեհավի (Tetrao mlokosiewiczi), քարարծվի (Aquila chrysaetos), գիշանգղի (Neophron percnopterus); մորուքավոր անգղի (Gypaetus barbatus), օձակեր արծվի (Circaetus gallicus) համար:
Սիրահետող արուների հաշվարկը
Կովկասյան մայրեհավի համար կիրառվում է սիրահետող արուների հաշվարկը։ Այդ նպատակով առաջարկվում է առաջին տարում բացահայտել հարսանեկան պարերի տարածքները (իրականացվում է մասնագետների կողմից), ապա երկրորդ տարում վերապատրաստել հաշվառողներին (մասնագետներին անձնակազմի հետ միասին) և ի վերջո թողարկել մշտադիտարկումը (արդեն միայն վերապատրաստված անձնակազմը) և դրա վերահսկումը հետագա տարիների ընթացքում (մասնագետներ)։
Մեթոդի առանձնահատկությունները։ Հարսանեկան պարերի հայտնի կետերում հաշվելիս դիտորդները պետք է դիտարկման կետ սահմանեն նախքան հաշվարկի իրականացումը (մարտի վերջից – ապրիլի սկիզբ): Դիտարկման կետ պետք է գտնվի հարսանեկան պարերի տարածքից 500 մետրից ոչ ավելի մոտ: Դիտորդները հաշվառման վայր են ժամանում ապրիլի սկզբին (ապրիլի 1-10-ը) վաղ առավոտյան (մոտ ժամը՝ 05:00-ին) և դիտում են այդ տարածքը դիտակների միջոցով (25-40 x 60-90): Դիտորդները հաշվում են բոլոր արուներին։ Դրանք լավ տեսանելի են և հեշտությամբ ճանաչելի: Դիտարկման կետից հեռանում են ժամը՝ 07:00-ին:
Բնադրող զույգերի հաշվարկը
Քարարծվի, գիշանգղի և մորուքավոր անգղի համար, կիրառում են բնադրող զույգերի հաշվառումը զբաղեցրած բներում։ Այդ նպատակով առաջարկվում է բացահայտել այս տեսակների զբաղեցրած բները առաջին տարում (իրականացվում է մասնագետների կողմից), ապա երկրորդ տարում վերապատրաստել տվյալների հավաքագրման համար անձնակազմին (մասնագետներն անձնակազմի հետ միասին) և ի վերջո թողարկել մշտադիտարկումը (միայն աշխատակազմ) և հետագա տարիների ընթացքում կատարել վերահսկողություն (մասնագետների կողմից):
Մեթոդի առանձնահատկությունները։ Այս երեք տեսակների զբաղեցրած բների հաշվման համար դիտորդները նախքան հաշվարկի իրականացումը պետք է որոշեն դիտակետերը: Դիտակետը պետք է տեղակայված լինի զբաղեցրած բնից 500 մետրից ոչ ավելի մոտ: Մորուքավոր անգղի համար լավագույն շրջանը մարտի սկիզբն է (մարտի 1-15-ը), քարարծվի համար՝ ապրիլի սկզբին (ապրիլի 1-15), իսկ գիշանգղի համար՝ ապրիլի վերջը (ապրիլի 15-30): Դիտարկման մեկնարկի լավագույն ժամանակը առավոտյան 08:00-ն կամ 16:00-ն է: Հաշվառողները պետք է հետևեն բներին դիտակների միջոցով (25-40 x 60-90) և գրանցեն երկու չափահաս թռչուններին: Դիտարկման ժամանակահատվածը յուրաքանչյուր բնի մոտ պետք է տևի մոտ երկու ժամ, բայց եթե դիտորդները գրանցել են երկու չափահասներին, նրանք կարող են լքել հաշվման կետերը:
Տեսակի հարաբերական խտության թիվը կիրառելի է կասպիական ուլարի (Tetraogallus caspius), ձյան ճնճղուկի (Montifringilla nivalis), կարմրաթև մագլցողի (Tichodroma muraria), կիսասպիտակավիզ ճանճորսի (Ficedula semitorquata), սև փայտփորի (Dryocopus martius) համար։
Հարաբերական խտության հաշվարկն իրականացվում է կետային և տրանսեկտային հաշվարկների միջոցով: Կետային հաշվառումը լավագույն ձևով աշխատում է անտառներում կամ այն տեսակների համար, որոնք զգույշ են, բայց կարող են որոշվել մեծ հեռավորությունից: Տրանսեկտային հաշվառումն ավելի լավ է աշխատում բաց տիպի միջավայրերում, ինչպիսիք են տափաստանները, և այն տեսակների համար, որոնք ունեն բավականին միատեսակ տարածվածություն և չափազանց զգայուն չեն:
Կետային հաշվառումը 
Ուլարի, կիսասպիտակավիզ ճանճորսի և սև փայտփորի համար օգտագործում են կետային հաշվառումը։ Ուլարի համար հաշվառման կետերը տեղադրվում են ալպիական գոտում, իսկ կիսասպիտակավիզ ճանճորսի և սև փայտփորի հաշվառման համար՝ անտառներում։ Առաջարկվում է առաջին տարում որոշել հաշվառման կետերը (իրականացվում է մասնագետների կողմից), այնուհետև երկրորդ տարում վերապատրաստել տվյալների հավաքագրման անձնակազմին (մասնագետներն անձնակազմի հետ միասին) և ի վերջո թողարկել մշտադիտարկման տարեկան հաշվարկները, նույն կետերից (միայն աշխատակազմ) և հետագա տարիների ընթացքում կատարել հսկողություն (մասնագետների կողմից)։
Մեթոդի առանձնահատկությունները։ Ուլարի կետային հաշվարկի համար դիտորդները պետք է այցելեն կետերն ապրիլի վերջին, մայիսի սկզբին (ապրիլի 20-ից մայիսի 10-ը), առավոտյան ժամը՝ 07:00-ին: Դիտորդները պետք է լսեն ուլարի կանչերը և որոշեն մոտավոր կետերը, որտեղից կանչում են արուները: Արուները կանչում են միմյանցից առնվազն 300 մետր հեռավորությունից և կանչող թռչուններին առանձնացնելը դժվար չէ։ Թռչուններին դիտելը պարտադիր չէ, իսկ եթե կարիք կա տեսնելու ուլարներին, կարելի է օգտագործել դիտակներ (25-40 x 60-90):
Կիսասպիտակավիզ ճանճորսի և սև փայտփորի կետային հաշվարկների համար դիտորդները պետք է այցելեն կետերը մայիսի սկզբին (մայիսի 1-ից 15-ը), առավոտյան ժամը՝ 07:00-ին։ Դիտորդները պետք է լսեն սև փայտփորի կանչերը և կիսասպիտակավիզ ճանճորսի երգը և որոշեն մոտավոր կետերը, որտեղից արուները կանչում և երգում են: Թռչուններին դիտելը պարտադիր չէ, իսկ եթե նրանց տեսնելու անհրաժեշտություն կա, կարելի է օգտագործել հեռադիտակ (8-10 x 40-50):
Տրանսեկտային հաշվառում
Ձյան ճնճղուկի և կարմրաթև մագլցողի համար օգտագործում են տրանսեկտային հաշվառում։ Այդ նպատակով, առաջարկվում է առաջին տարում հստակեցնել հաշվարկների երթուղիները (իրականացվում է մասնագետների կողմից), ապա երկրորդ տարում վերապատրաստել տվյալների հավաքագրման անձնակազմին (մասնագետներն անձնակազմի հետ միասին) և ի վերջո թողարկել մշտադիտարկման տարեկան հաշվարկները, նույն տրանսեկտների վրա (միայն անձնակազմը) և իրականացնել դրա հսկողությունը հետագա տարիների ընթացքում (մասնագետների կողմից):
Մեթոդի առանձնահատկությունները։ Տրանսեկտների հաշվարկի համար դիտորդները պետք է այցելեն տրանսեկտները մայիսի վերջին կեսերից մինչև մայիսի վերջը (մայիսի 10-30), առավոտյան ժամը՝ 09:00-10:00-ին: Դիտորդները պետք է քայլեն տրանսեկտի երկայնքով և հետևեն ձյան ճնճղուկի և կարմրաթև մագլցողի թռիչքին: Տեսակի ճիշտ նույնականացման համար կարելի է օգտագործել հեռադիտակ (8-10 x 40-50): Դիտարկման ժամանակն իրականում սահմանված չէ, քանի որ անհրաժեշտ է դանդաղ տեմպերով անցնել ամբողջ տրանզեկտով (սովորաբար 1-2 կմ):

Աղյուսակ 1.
 Մշտադիտարկման համար ընտրված թռչունների տեսակները 

	Մշտադիտարկման օբյեկտը
	«Շիկահող» պետական արգելոց
	«Սոսու պուրակ» պետական արգելավայր
	«Խուստուփ» պետական արգելավայր
	«Զանգեզուր» պետական արգելավայր
	«Սև լիճ» պետական արգելավայր

	Գառնանգղ (Gypaetus barbatus).
	*
	
	*
	*
	

	Կովկասյան մայրեհավ (Tetrao mlokosiewiczi)
	*
	
	*
	*
	

	Քարարծիվ (Aquila chrysaetos)
	*
	
	*
	*
	

	Գիշանգղ (Neophron percnopterus)
	
	
	
	*
	

	Օձակեր արծիվ (Circaetus gallicus)
	
	*
	
	
	

	Ուլար (Tetraogallus caspius)
	*
	
	*
	*
	*

	Ձյան ճնճղուկ (Montifringilla nivalis)
	
	
	*
	*
	*

	Կարմրաթև մագլցող (Tichodroma muraria)
	
	
	*
	*
	*

	Կիսասպիտակավիզ ճանճորս (Ficedula semitorquata)
	*
	
	*
	
	

	Սև փայտփոր (Dryocopus martius)
	*
	
	*
	
	



[bookmark: _Hlk146189934]Աղյուսակ 2.
 Մշտադիտարկման տարեկան պլան
	Տեսակը
	Վայրերը
	Մարտ
	Ապրիլ
	Մայիս

	Գառնանգղ (Gypaetus barbatus).
	Կիրճեր և ձորեր
	 
	 
	 
	 
	 
	 
	 
	 
	 

	Կովկասյան մայրեհավ (Tetrao mlokosiewiczi)
	Ենթալպյան մարգագետիններ
	 
	 
	 
	 
	 
	 
	 
	 
	 

	Քարարծիվ (Aquila chrysaetos)
	Կիրճեր և ձորեր
	 
	 
	 
	 
	 
	 
	 
	 
	 

	Գիշանգղ (Neophron percnopterus)
	Կիրճեր և ձորեր
	 
	 
	 
	 
	 
	 
	 
	 
	 

	Օձակեր արծիվ (Circaetus gallicus)
	Նոսրանտառներ
	
	
	
	
	
	
	
	
	

	Ուլար (Tetraogallus caspius)
	Ալպյան գոտի
	 
	 
	 
	 
	 
	 
	 
	 
	 

	Ձյան ճնճղուկ (Montifringilla nivalis)
	Ալպյան գոտի
	 
	 
	 
	 
	 
	 
	 
	 
	 

	Կարմրաթև մագլցող (Tichodroma muraria)
	Ալպյան գոտի
	 
	 
	 
	 
	 
	 
	 
	 
	 

	Կիսասպիտակավիզ ճանճորս (Ficedula semitorquata)
	Լայնատերև անտառներ
	 
	 
	 
	 
	 
	 
	 
	 
	 

	Սև փայտփոր (Dryocopus martius)
	Լայնատերև անտառներ
	 
	 
	 
	 
	 
	 
	 
	 
	 



Գիտական մոնիթորինգի համար խորհուրդ է տրվում կենտրոնանալ էկոհամակարգերում թռչունների ողջ բազմազանության մշտադիտարկման վրա: Չնայած նման մոնիթորինգը շատ ավելի տեղեկատվական է, այն նաև ունի որոշ սահմանափակումներ, որոնք կապված են իրականացնողների կարողությունների հետ: Մասնավորապես, հաշվառում կատարողները պետք է կարողանան նույնականացնել տվյալ էկոհամակարգերի բոլոր թռչնատեսակներին արտաքին տեսքով և ձայնով:
Հաշվառման մեթոդները մնում են նույնը. կետային հաշվառումը անտառներում և տրանսկետային հաշվառումը խոտածածկ տարածքներում, թփուտներում և գիհու անտառներում: Միակ տարբերությունն այն է, որ դիտորդները հաշվում են բոլոր թռչուններին, որոնք տեսնում կամ լսում են որոշակի հեռավորության վրա։ Սովորաբար, այն գտնվում է 100 կամ 200 մետր հեռավորության վրա տրանսեկտային գծերի յուրաքանչյուր կողմից և 200 մետր շառավղով դիտակետերից:
Տվյալների պահպանում
Տվյալների պահպանման համար առաջարկվում է տվյալների բազայի մշակում Access հարթակում, որտեղ ֆիքսված երթուղիները և կետերը կկապվեն թռչունների տեսակների և դրանց թվաքանակի վերաբերյալ հիմնական տվյալների հետ:
Նման կառուցվածքում բավականին հեշտ է, ապա տվյալների արտահանումը Excel վիճակագրական վերլուծության և հաշվարկի համար և/կամ GIS՝ քարտեզագրման համար:
Տվյալների մշակում
Բացարձակ թվաքանակի տվյալները չեն պահանջում որևէ հետագա մշակում՝ բացառությամբ քարտեզագրման:
Կետային և տրանսեկտային հաշվառման տվյալները պահանջում են նախնական վերահաշվարկ՝ ստանդարտացված խտությունը 1 կմ2-ի ստանալու համար:
Տարբեր տեսակների տարեկան թվաքանակը ունենալով՝ հնարավոր է նաև հաշվարկել տեսակների պոպուլյացիայի միտումը՝ օգտագործելով TRIM 3.5 կամ rTRIM փաթեթները:
Կետային և տրանսեկտային հաշվառման վերաբերյալ տվյալները կարող են նաև ուղղակիորեն հաշվարկվել տարբեր բազմազանության ինդեքսներ ստանալու համար: Ապրելավայրերի վիճակի գնահատման համար սովորաբար օգտագործվում են Շենոնի բազմազանության ինդեքսը և Սիմփսոնի նմանության ինդեքսը: Ունենալով մի քանի տարվա ինդեքսներ՝ հնարավոր է հաշվարկել բնակավայրերի վիճակի միտումները՝ օգտագործելով ռեգրեսիոն մոդելներ SPSS կամ R փաթեթների միջոցով:
Օգտագործելով նաև որոշ ցուցիչ տեսակներ՝ հնարավոր է հաշվարկել պոպուլյացիոն կշռված ինդեքսները տարբեր տեսակի էկոհամակարգերի համար, ինչը թույլ կտա գնահատել կլիմայի փոփոխության ազդեցությունը թռչունների տեսակային բազմազանության վրա:
Մշտադիտարկումը պետք է իրականացնեն թռչնաբանները ՊՏ-ների մասնակցությամբ։ Դիտարկումները պետք է իրականացնել բոլոր ՊՏ-ներում, սակայն դիտարկումների համար հստակ վայրերը պետք է առանձնացվեն մասնագետների կողմից առաջին այցերի ժամանակ։

[bookmark: _Toc171370659] Կաթնասունների մշտադիտարկումը

Կաթնասունների մշտադիտարկման աշխատանքները բաղկացած են մի շարք գործողություններից՝  տվյալների հավաքագրումից,  տվյալների վերլուծությունից և դրանց հիման վրա կատարված առաջարկություններից։ Յուրաքանչյուր պահպանվող տարածքում մշտադիտարկում իրականացնելու  համար ընտրվել են որոշակի ցուցիչ տեսակներ (Աղյուսակ 3): 




Աղյուսակ 3.
 Մշտադիտարկման համար ընտրված կաթնասունների ցուցիչ տեսակները 
	Մշտադիտարկման օբյեկտը
	«Շիկահող» պետական արգելոց
	«Սոսու պուրակ» պետական արգելավայր
	«Խուստուփ» պետական արգելավայր
	«Զանգեզուր» պետական արգելավայր
	«Սև լիճ» պետական արգելավայր

	հայկական մուֆլոն (Ovis gmelini)
	*
	
	
	*
	

	բեզոարյան այծ  (Capra aegagrus)
	*
	*
	*
	
	

	գորշ ականջեղ (Plecotus auritus)
	*
	*
	*
	
	

	փոքր իրիկնաչղջիկ (Nyctalus leisleri)
	*
	*
	*
	
	

	անտառային փոքրաչղջիկ (Pipistrellus nathusii)
	*
	*
	*
	
	

	եվրոպական լայնականջ (Barbastella barbastellus)
	*
	*
	*
	
	

	կովկասյան ընձառյուծ (Pantera pardus)
	*
	
	
	*
	










Կաթնասունների մշտադիտարկման մեթոդաբանությունը

Գծապատկեր 5. Կաթնասունների մշտադիտարկման գործողությունների պլան


Տվյալների հավաքագրում
Չղջիկների (Ձեռքաթևավորների)   մշտադիտարկաման համար տվյալների հավաքն իրականացվելու է 2  ձևով, ստացիոնար ձայնագրող  սարքերի (Anabat, Batlogger C, SM4 Bat) միջոցով  չղջիկների  ուլտրաձայների գրանցում և երթուղային մեթոդով ձեռքի ձայնագրող սարքերով  գրանցում։ Իրականացվելու  է նաև բնակատեղերի՝ ազգային պարկի տարածքում առկա լքված /կիսաքանդ շինությունների և քարայրների ստուգում։
Կճղակավորների մշտադիտարկման համար ԲՀՊՏ աշխատակիցների և  մասնագետների համատեղ քննարկման արդյունքում կընտրվեն  դիտակետեր, որտեղ պահպանվող տարածքի աշխատակիցները կիրականացնեն այծերի և մուֆլոնների դիտարկումներ։ 
Գիշատիչների/խոշոր կաթնասունների համար դիտարկումները կիրականացվեն նախօրոք որոշված դիտակետերում և  երթուղիներում։ Դիտարկումների համար օգտագործվելու  են հեռադիտակներ և լուսանկարող թակարդներ։ Վերջիններիս տեղադրման համար   կպատրաստվեն հատուկ քարտեզներ և դրանց կողմից ստացված լուսանկարները կհավաքագրվեն յուրաքարնչյուր ամիս։ Լուսանկարող թակարդները կաշխատեն  տարին կլոր հավաքագրելով կենդանիների բոլոր սեզոնների ակտիվությունը։ 

Տվյալների վերլուծություն
Ձեռքաթևավորների ուլտրաձայների  ձայնագրությունների վերլուծությունն իրականացվելու են Bat explorer, Kaleidosckop  համակարգչային ծրագրերով, որոնք կօգնեն ուլտրաձայների միջոցով տեսակորոշումն իրականացնել։ Բացի այդ հաշվարկվելու է այդ տարածքում տեսակների ակտիվության ինդեքսը  և պոպուլյացիոն միտումները։ Կգրանցվեն նաև միգրացիա կատարող տեսակները։ 
Կճղակավորների հավաքագրված տվյալների վերլուծությունն կիրականացվի 
դիտարկումներն ավարտելուց հետո յուրաքանչյուր դիտորդ գրանցում է  տեսած կենդանիների սեռը, տարիքային խումբը՝ գրանցելով ձևանմուշում։ 
Օգտագործվելու է  DOBSERV ծրագիրը բեզոարյան այծի հայտնաբերման հավանականության մոդելի մշակման համար։ Ստացված տվյալների հիման վրա հաշվարկվելու է կենդանիների խտությունը մեր դիտակետից տեսանելի մակերեսի վրա՝ օգտագործելով  ArcGIS 10.1 դիտարկման ֆունկցիան։ Յուրաքանչյուր տեղամասում դիտարկված կենդանիների գլխաքանակը՝ համադրելով տեսանելի մակերեսի հետ, կստանանք մոնիթորինգային փորձադաշտերից յուրաքանչյուրում բեզոարյան այծերի խտությունը։ Այնուհետև, համադրելով բոլոր մոնիթորինգային քառակուսիների տվյալները, կստանանք միջին խտությունը 1 կմ2 համար։ Ստացված թիվն էքստրապոլացվելու է պահպանվող տարածքի մակերեսի վրա։ 
Լուսանկարող սարքերից հավաքագրված նկարները  կվերլուծվեն՝ ըստ տարածքի։ Կիրականացվի կենդանիների նույնականացում և կհաշվարկվի նրանց  քանակն՝ ըստ թակարդների  քանակի և փորձադաշտերի  մակերեսի։
Մշտադիտարկման արդյունքները յուրաքանչյուր տարի պետք է ներկայացվեն տարեկան հաշվետվությամբ, որը պետք է ներառի կատարված ուսումնասիրություններից բխող եզրակացություններն ու առաջարկությունները։


Մշտադիտարկման պլան–ժամանակացույց  
Չղջիկների  մշտադիտարկումն հարկավոր է իրականացնել ապրիլ-հոկտեմբեր ամսիներին («Շիկահող» պետական արգելոց (լայնատերև անտառ), «Սոսու պուրակ», «Խուստուփի» պետական արգելոց)։ Ստացիոնար ձայնագրող սարքերը հարկավոր է տեղադրել ապրիլ ամսից հոկտեմբեր ամիսները, իսկ  երթուղային մեթոդով ձայնագրումները պետք  է իրականացնել մայիսի կեսերին 4-5 օր, հուլիսին՝ 4-5 օր և սեպտեմբերին՝ 4-5 օր։   Ստացիոնար սարքերի տեղը  կորոշվի մասնագետների կողմից, ԲՀՊՏ-ի աշխատակիցների հետ համատեղ քննարկումների արդյունքում:
Կճղակավորների դիտարկումներն  հարկավոր է իրականացնել հունիս և դեկտեմբեր ամիսներին։ Հունիսին հիմնականում  կդիտարկվեն էգերը  ձագերի հետ միասին, իսկ դեկտեմբերին  արուները կամ զուգավորվող խմբերը։
Գիշատիչների մշտադիտարկման համար հարկավոր  է լուսանկարող թակարդները  տեղադրել  փետրվարին և մինչև դեկտեմբեր հավաքագրել տվյալները։ Դիտարկումներն իրականացնել ապրիլ-մայիս, սեպտեմբեր-հոկտեմբեր ամսիներին։

Միջատների մշտադիտարկումը

Մշտադիտարկման օբյեկտ են հանդիսանում ինչպես առանձին հազվադեպ և անհետացող տեսակներ, այնպես էլ որոշ ինվազիվ տեսակներ, որոշ միջատների համակեցությունները: Որպես ռեպրեզենտատիվ (ներկայացուցչական) օբյեկտներ՝ ընտրվում են ցերեկային թիթեռների և հերպետոբիումի (հողի մակերեսում բնակվող տեսակներ) բզեզները, գերխոնավ համակարգերում` ճպուռները և առափնյա գնայուկ բզեզներ: 
Որպես առաջնահերթ խնդիր՝ պետք է ընտրվեն համապատասխան երթուղիներ (տրանսեկտներ) և փորձահրապարակներ: 
Ճպուռների (Odonata) և ցերեկային թիթեռների (Lepidoptera: Rhopalocera) համար նախատեսվում է կիրառել երթուղային (տրանսեկտային) եղանակը: Միջատների հաշվառումը պետք է իրականացվի նախապես ընտրված տրանսեկտներում, թիթեռների համար` 500-700 մ երկարությամբ, ճպուռների համար տրանսեկտի երկարությունը կախված է ջրամբարի երկարությունից: Տրանսեկտի լայնությունը կազմում է 5 մ երկու կողմից, այդ գծով գրանցվում են բոլոր տեսանելի միջատները: Հաշվառումը կատարվում է տարեկան 3 անգամ (կոնկրետ ժամանակահատվածը կախված է տեղանքի բարձրությունից և պետք է որոշվի մեկնարկային տարվա ընթացքում), հարմար եղանակային պայմաններում ժամը՝ 11:00-15:00-ը: Այս եղանակով կարելի է ստանակ համեմատելի թվային տվյալներ։
Նմանատիպ երթուղային եղանակով պետք է հաշվառվեն Dorcadion ցեղի երկարաբեղիները (Coleoptera, Cerambycidae) և ուղղաթևերը (Orhtoptera: Tettigonoidea, Acridoidea), այդ թվում՝ ՀՀ Կարմին գրքում գրացված D. sevliczi, D. bistriatum և Gomphocerus armeniacus տեսակները: Այս դեպքում տրանսեկտի երկարությունը պետք է կազմի 500-700, իսկ լայնքը – 2-3 մ: 
Առափնյա գնայուկ բզեզների (Coleoptera, Carabidae: Bembidion, Dyschirius, etc.) հաշվառման համար պետք է ընտրվեն կարճ (10-20 մ) տրասեկտներ ջրամբարների ափերի երկայնքով: 
Հերպետոբիումի համակեցությունների մշտադիտարկման համար պետք է օգտագործվեն հողային (Բարբերի) թակարդներ: 30-50 թակարդներից կազմված շարքեր մոտ 5 մ իրարից հեռու պետք է տեղադրվեն ընտրված էկոհամակարգերում 3-5 ամսով գարնանային և ամառային եղանակներին, նյութը պետք է հանվի յուրաքանչյուր ամսվա վերջում: Հաշվի են առնվելու բզեզների տեսակային կազմը և յուրաքանչյուր տեսակի քանակությունը:
Այս եղանակներով կարելի է ստանալ համեմատելի թվային տվյալներ և գնահատել համակեցության վիճակը: Բացի դրանից՝ հաշվառվելու են այս համակեցությունների հազվադեպ և անհետացող տեսակները:
Փափկամարմիններից մշտադիտարկման են ենթակա հազվադեպ տեսակներ, ընդգրկված ՀՀ Կարմիր գրքում. Columella columella և Euxina akramovskii, որի համար պետք է ընտրվեն 10x10 մ փորձահրապարակներ, որտեղ հաշվառվելու են բոլոր առանձնյակները: 
Երկու ինվազիվ տեսակների` զատիկ Harmonia axiridis և երկարաբեղիկ Trichoferus campestris համար անհրաժեշտ է գրանցել տեսակների հանդիպման բոլոր կետերը, որը թույլ կտա բացահայտել տեսակների արեալի ընդլայնման միտումները:

Աղյուսակ 4.
[bookmark: _GoBack] Մշտադիտարկման համար ընտրված միջատները, մեթոդաբանությունը

	№
	Մշտադիտարկման օբյեկտը
	Համապատասխան ԲՀՊՏ-ն
	Մեթոդները
	Նպատակը

	1. 
	Ճպուռներ 
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր 
	Տրանսեկտ ջրամբարների եզրին
	Գերխոնավ տարածքների, գիտական վիճակի գնահատում

	2. 
	Ցերեկային թիթեռներ
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Տրանսեկտ
	Էկոհամակարգերի վիճակի գնահատում, գիտական

	3. 
	Առափնյա գնայուկ բզեզներ
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Տրանսեկտ ջրամբարների եզրին
	Գերխոնավ տարածքների վիճակի գնահատում, գիտական

	4. 
	Հերպետոբիումի բզեզներ
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Հողային (Բարբերի) թակարդների շարքեր
	Էկոհամակարգերի վիճակի գնահատում, գիտական

	5. 
	Columella columella
	«Զանգեզուր» պետական արգելավայր
	Փորձահրապարակներում հաշվառում
	Պոպուլյացիաների վիճակի գնահատում, գիտական

	6. 
	Euxina akramovskii
	«Խուստուփ» պետական արգելավայր 
	Փորձահրապարակներում հաշվառում
	Պոպուլյացիաների վիճակի գնահատում, գիտական

	7. 
	Procerus scabrosus fallettianus
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Հերպետոբիումի բզեզներ մշտադիտարկման հետ համատեղ
	Պոպուլյացիաների վիճակի գնահատում, գիտական

	8. 
	Parnassius apollo
	«Շիկահող» պետական արգելոց 
«Խուստուփ» պետական արգելավայր 
«Զանգեզուր» պետական արգելավայր
	Ցերեկային թիթեռների մշտադիտարկման հետ համատեղ
	Պոպուլյացիաների վիճակի գնահատում, գիտական

	9. 
	Parnassius mnemosyne
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Ցերեկային թիթեռների մշտադիտարկման հետ համատեղ
	Պոպուլյացիաների վիճակի գնահատում, գիտական

	10. 
	Brentis ino
	«Զանգեզուր» պետական արգելավայր
	Ցերեկային թիթեռների մշտադիտարկման հետ համատեղ
	Պոպուլյացիաների վիճակի գնահատում, գիտական

	11. 
	Agrodiaetus neglectus
	«Խուստուփ» պետական արգելավայր 
	Ցերեկային թիթեռների մշտադիտարկման հետ համատեղ
	Պոպուլյացիաների վիճակի գնահատում, գիտական

	12. 
	Dorcadion sevliczi
	«Սև լիճ» պետական արգելավայր

	Տրանսեկտ
	Պոպուլյացիաների վիճակի գնահատում, գիտական

	13. 
	Dorcadion bistriatum
	«Սև լիճ» պետական արգելավայր

	Տրանսեկտ
	Պոպուլյացիաների վիճակի գնահատում, գիտական

	14. 
	Harmonia axiridis
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Բոլոր տարածքներում տեսակի գրանցում և քարտեզագրում
	Տարածման ընդլայնման գրանցում

	15. 
	Trichoferus campestris
	«Շիկահող» պետական արգելոց 
«Սոսու պուրակ» արգելավայր 
«Խուստուփ» պետական արգելավայր 
«Զանգեզուր» պետական արգելավայր
	Բոլոր տարածքներում տեսակի գրանցում և քարտեզագրում
	Տարածման ընդլայնման գրանցում





Չղջիկների  մշտադիտարկում  


Տվյալների հավաք
1․ ձայնագրող սարքերի միջոցով
2․ բնակավայրերի ստուգման  միջոցով


Տվյալների վերլուծությւոն
1․ Չղջիկների ակտիվության ինդեքսի որոշում
2․ Միտումների հաշվարկ


Կճղակավորների (ԲԵզոարյան այծ, հայկական մուֆլոն) մշտադիտարկում


Տվյալների հավաք
1․ Դիտարկումների միջոցով


Տվյալների վերլուծություն
1․ Խտության որոշում
2․ Միտումների հաշվարկ


Առաջարկություններ


Առաջարկություններ


Գիշատիչների մշտադիտարկում


Տվյալների հավաք
1․ Դիտարկումների միջոցով
2․  Լուսանկարող թակարդների միջոցով


Տվյալների վերլուծություն
1․ Խտության որոշում
2․ Միտումների հաշվարկ


Առաջարկություններ

